
Proceedings of International Conference on Modern Science and Scientific Studies 
Hosted online from Paris, France. 
Date: 19th April, 2024 
ISSN: 2835-3730                                                                              Website: econferenceseries.com  

243 | P a g e  
 

QIZAMIQ KASALLIGI VA UNDA QO'LLANILADIGAN VOSITALAR 

Dushayeva Nilufar Maxsudovna 1 

Boboxonov Muxammadali Maxmud oʻgʻli 2 
1Namangan davlat universiteti. Tibbiyot kafedrasi o’qituvchisi. 

2 Namangan davlat universiteti. Tibbiyot fakulteti Davolash-ishi yo’nalishi talabasi 

E-mail:  nilufardushayeva@gmail.com  Tel: +998934909257 

 

Annotatsiya: 

 Qizamiq kasalligini Morbilivirus turkumiga kiruvchi viruslar keltirib chiqaradi. 

Kasallikni aynan viruslar keltirib chiqarishini 1911-yili T.Anderson va 

J.Goldberglar aniqlashgan. Kasallik asosan bolalarda uchraganligi, bolalarda 

uchraganda alohida xususiyatga ega ekanligi sababli, XIX-XX asrda  “Bolalar 

yuqumli kasalliklari” sifatida alohida ajratib chiqarilgan 

  

Kalit so’zlar: Inkubatsiya, kataral, kontagiozlik, ensefalomiyelit, persistensiya, 

o'tkir serozli panensefalit, rinit, faringit, konyunktivit, Filatov – Koplik dog’lari, 

Rekonvalessensiya,  

    

Qizamiq mavsumiy kasallik hisoblanib asosan noyabr oyidan - aprel oyigacha 

kasallanish holatlari kuzatiladi. Bunga sabab esa, bolalarning, odamlarning bir yopiq 

xonalarda o’tirishlari bo’ladi. Kasallik manbai bemor bo’lib, virus havo-tomchi yo’li 

orqali yuqadi.  

Virusni yuqtirib olgan bemorda dastlabki 10-14 kun ichida hech qanday Qizamiqqa 

oid klinik belgilar kuzatilmaydi. Bu davr Inkubatsiya davri deyiladi. Bu vaqtda 

virus faol tarzda organizmda tarqala boshlaydi hamda boshqa insonlarga yuqishni 

boshlaydi. Virus qonda, tomoqda, burun yuvundilarida, kataral va toshmali davrning 

dastlabki davrlarida ajralib turadi. Virusning Kontagiozlik (yuquvchanlik) indeksi 

95 % ni tashkil qiladi. 

   Qizamiq patogenezi 5 ta davrda kechadi. 

- Virus havo tomchi yo’li bilan organizmdagi shilliq qavatga tushgandan keyin 

dastlab yuqori nafas yo ‘lidagi epitelial hujayralarga kiradi va  burun-halqum, 

traxeya va bronxlarning epiteliy hujayralarida ko'payadi. Sohalardagi limfa 

to’qimalarga moslashadi.    

- Limfositar tizimni umumiy zararlagandan keyin virus qonga o’tadi. 

- Virus qon kapillarlarining endoteliy hujayralarini shikastlaydi. Bu hujayralar 

nekrozga uchrashi natijasida terida toshmalar paydo bo'ladi. 

- Bemor kasallikni avj davridan o’tgandan keyin organizmda Immunologik 

o’zgarishlar ro’y beradi. 

- Turg’un immunitet hosil bo’ladi. 

- Kasallikdan so'ng turg'un immunitet qoladi. Qayta kasalanish deyarli 

uchramaydi. Qon zardobida komplementni bog'lovchi antitelolar, gemagglutininlar 

hosil bo'ladi. Qizamiqqa qarshi IgG sinfi antitelolari yo'ldosh orqali homila 

organizmiga o'tadi va yangi tug'ilgan chaqaloqlarni 6-oygacha virusdan himoya 

qiladi.  

Ayrim hollarda virus markaziy nerv sistemasiga borib ensefalomiyelitni qo’zg’atadi. 

Agar u limfoid to’qimalarda, markaziy nerv sistemasining neyronlarida bir necha yil 

persistensiya holatida bo'lsa, o'tkir serozli panensefalit, ya’ni sekin rivojlanib, o'lim 

bilan tugaydigan infeksiya rivojlanishi mumkin.  

Bolalar va kattalarda kasallik belgilari bir-biriga o’xshash holda kechadi. Belgilar 

darajasiga ko’ra 3 ta darajaga bo’linadi. 

 

1. Kataral davr: 

Kasallikning yashirin davrida o’tkir respirator kasalliklarga xos alomatlar: rinit, 

faringit, konyunktivit paydo bo’ladi.  

Organizmning himoya reaksiyasi natijasida ta’na harorati oshadi, ishtaha pasayadi 

virus yuqori nafas yo’llari kapillarlariga zarar yetkazganligi sababli burun shilliq 

qavati faollashadi himoyaviy modda (oqsil) ishlab chiqaradi. Nafas yo’llaridagi 

yallig’lanish ovoz boylamlariga ham o’z ta’sirini o’tkazadi. Bo’g’iq, xirillagan ovoz  

va xarekterli yo’tal kelib chiqadi.  

Qovoqlar ichki qoplamining shishishi patogen bakteriyalarni ko’payishiga sharoit 

yaratib beradi - Konyuktivitga olib keladi. Natijada yallig’ yorug’likka qarshi 

reaksiya keltirib chiqaradi.  

 

2. Toshma toshish davri: 

Lunj, lab, milk shilliq qavatida (Filatov – Koplik dog’lari1i kelib chiqadi), quloq 

suprasi ortida yorqin rangdagi toshma asta-sekinlik bilan butun tanaga tarqaladi. 

Filatov – Koplik dog’lari 

3. Rekonvalessensiya davri: 

Toshma kamayishi, toshma ustida teri qurishi kuzatiladi. 

Butun istma davrida yotoq tartibiga amal qilinadi(tana harorati me’yoriga kelgunga 

qadar). O’g’iz boshlig’I gigiyenasiga amal qilinadi. Ko’zlarni iliq qaynatilgan suv 

yoki kaliy permanganatning kuchsiz eritmasi bilan yuviladi. Yotoq choyshablarini 

har kuni almashtirib, ozoda saqlanadi. Etiotrop davolash maqsadida “Interferon 

alpha 2-b” shamchasidan foydalaniladi. Istma yuqoriligiga ko’ra  Istma 

tushuruvchilar (“Parasetamol”, “Ibuprofen”), Antibiotiklar, Balg’am 

ko’chiruvchilar, Polivitamin dori vositalaridan foydalaniladi.  

Kasallik davrida ko’p suyuqlik ichiriladi. Bolalarda sutli taomlarga, kattalarda esa 

2-parhez stol, ma’lum bir muddatdan so’ng esa 15-parhez stoliga o’tkaziladi.  

i Filatov - Koplik dog’lari  - oziq tishlari atrofidagi lunj shilliq qavatining nekrozi tufayli chetlari qizil 

bo’lgan oq nuqta shaklida bo’ladi. Tashxis qo’yishda ushbu dog’lar borligiga, klinik belgilarga va 

epidemiologik ma’lumotlarga asoslanadi. 

